
PHILIPPI THEOPHRA .
STI PARACELSI BOMBAST .

Deß beruͤhmteſten Philoſophi und
beyder Artzney Doctoris

Vorrede an den Leſer .

D A HOn den hohen verborg
nen Dingen iſt hie mein

Fuͤrnehmen zu philoſo⸗
phieren / und alle Ding
genugſam zuentdecken /

welche da antreffen die Magiam , Nigro⸗
mantiam , Necromantiam , Pyromanti -
am , Hydromantiam und Gecmantiam ,
und alles was darmit moͤglich zu erfah⸗
ren und außzurichten iſt / wird hie in die⸗

ſer Philoſophia beſchrieben / und fuͤrge⸗
halten . Und ſoll die falſche / mit jhren d -

berglaubiſchen und andern verfuͤhriſchen
Mißbraͤuchen vor dieſernicht einem Fuͤr⸗
gang haben / noch aber ihr gleich geachtet
werden / als ſolches zeithero geſchehen /
und der Meynung nach / daßſolche auff
einem vermeyndem Grund veſt ſtehe / ſel⸗
pige duff einem verfuͤhreriſchem Sand

2 DE OCCULTA

ſeynd geſtanden und gebauet geweſen .
Darumb ſie offt leichtlich ein Wind hat

umbgeſtoſſen / niedergeworffen / und el⸗

wann gar hingefuͤhrt. Alſo auch ſolche
Kuͤnſtler / ſonderlich die Nigromantici,

gar leichtlich von Winden / das iſt / von

den Geiſtern / werden niedergeworffen/
uͤberwunden / und auch zum offtern gar

hinweg gefuͤhrt . Derhalben muͤſſen die⸗

ſe Ding hie gegrůndet werden / auff die

heilige Schrifft / und auff die Lehr Chri⸗

ſti / welches dann ein fixer / veſter und be⸗

ſtaͤndiger Grund iſt .
Darumb wollen wir hier den Grund

und Eckſtein legen auff drey fuͤrnehme
Puncten / Als :

Erſtlich auff das Gebett / darzu gehoͤrt
ſuchen und klopffen/ dardurch wir GOtt

den Allmaͤchtigen erſuchen / und erinne⸗

ren ſeiner Verheiſſung . So daſſelbig in

rechter Geſtalt mit reinem andaͤchtigem
Hertzen geſchicht / als dann wird uns ge⸗

geben / und finden / was wir ſuchen / auch

wird uns eroͤffnet und auffgethan / alles

was ſonſt verborgen und verſchloſſen ge⸗

weſen iſt .

PHILOSOPHIA . 3

Der ander iſt / auff den Glauben / der

den Berg verſetzt / und in das Meer wirft /
dem alles moͤglich iſt / wie dann Chriſtus
ſelber ſaget .

Der dritte iſt / uff die Imagination , ſo
dieſelbige in unſerm Hertzen recht ange⸗

zuͤndet wird / mag ſie mit dieſem Glauben

leichtlich uͤbereinkommen .
Darumb ſo ſollen wiralle eeremoni⸗

as, conjurationes , conſec rationes , und al -

len vermeynten Grund verlaſſen / und al⸗

lein unſer Hertz und Vertrauen ſetzen auf
den rechten Felſen / das iſt / was mit der

Schrifft beſchehen mag / und was auß
dem Liecht der Natur / und Brunnen der

Warheit entſpringt / und herfleuſt . Al⸗

fo wollen wir hier beſchreiben / und fuͤr
uns nehmen die helmliche verborgene
Dinge / mit ſchlechten und kurtzen Wor⸗

ten/ die zuvor / weder Corn : Agrippa , noch

Petrus de Abano , oder Frihemius ver⸗

flanden noch beſchrieben haben . Und

wollen ſich hie an dieſem meinem Schrei⸗
ben und Philoſophie niemand aͤrgern/
ſondern alle Wort wohl probieren / und

erwegen / alsdann werdet jhr befinden
A 3 und

und ſehen / auß wem ich rede . Ob ich auß
dein Teuffel / oderauß dei Liecht der Na⸗

tur ſolches wiſſe und erfahren habe.
I . De Conſecrationibus .

8 On Heiligung der oͤrter/ der

Inſtrumenten / und aller Ge⸗

ſchoͤpffauff Erden / iſt nicht noth
viel darvon zu reden / oder zu ſchreiben / die⸗
weil Gott der Allmaͤchtige gleich im An⸗

fang und Erſchaffung der Welt / alle

Ding genugſam uns geheiliget hat .
Dann er ſelber heilig iſt . Datumb alles

was er ordiniert und gemacht / iſt auch
durch ihn geheiliget worden . Derohal⸗
ben alle Dinz weiter von uns Menſchen
ke iner Heiligung bedoͤrffen / ſondern der⸗

ſelben gar wohl gerathen moͤgen. Und ab⸗

ſonderlich die oͤrter / Kreutzweg / Kreyß /
und Circkel / Schwerter / Kleider / Kertz /
sieht / Waſſer / oͤle/ Feur / Rauchwerck /
Caracteres , Schrifften / Buͤcher / die

Pentacula , die Sigilla Salomonis , Kron /
Scepter / Guͤrtel / Ring / und alles was

jetzt die Ceremoniſchen Nigromantici
wider die Phantaſtiſche Geiſter machen /
und gebrauchen / als ob die ſonſt mit nich⸗

fit

